
   Ман марри, хуть мĕн ту, манăн мар.

Мĕн ăсаннă — ман мар, килесси — манăн, манăн.

Ăнăçусăр декабрь, ăнăçуллă январь...

Анăçуллă-ши? Килччĕ часрах, кил, тăванăм.



Тĕтĕрет çил-тăман мыскари,

пĕтĕмпех мыскара пирĕн пурăнăç тăршшĕ.

Хуть мĕн ту, манăн мар, манăн мар ман марри —

ман марне мĕн майпа ман тумашкăн эп тăрăшăп?



Уйăраймăн çĕртен пĕлĕте,

мăкăрланчĕ пирте хĕлĕпе çиллĕ тăвăл.

Ман пулни манăн мар ĕнтĕ акă пĕртте,

аслă пулнă чунсем аслă мар ĕнтĕ, тăвăр.



Эп кĕретĕп куна, эп тухап,

тертленеп вăрăм çĕр нушинчен тухаймасăр.

Çухатап шанчăка, çухататăп, тупап,

тертленеп тупсăмне, тупсăмне тупаймасăр.



Мĕн вăл шанчăк? Пурнас кун пурри.

Мĕн ăсаннă — ман мар, килесси — манăн, манăн.

Сывă пултăр малти пурăнăç мыскари,

сывă пултăр пирти мыскара çил-тăманĕ!

  